
GOUVÈNÈ CUOMO ANONSE ETAP ENPÒTAN NAN PWOGRAM PRIM SOU ETAP 

APRE PWODIKSYON FIM POU SEKTÈ SINEMA A 
 

Pwogram nan Resevwa 300yèm Aplikasyon Rekò pou Kredi sou Enpo Apre 
Pwodiksyon an 

 
 
Gouvènè Andrew M. Cuomo te anonse jodi a Biwo Gouvènè Eta New York la pou 
Devlopman Fim Sinema ak Televizyon an te resevwa 300yèm aplikasyon rekò pou kredi 
sou enpo apre pwodiksyon eta a, ki fè l franchi yon nouvo etap depi Gouvènè a te 
pwomouvwa yon nouvo lwa ki te ranfòse kredi a nan jiyè 2012. Kantite aplikasyon rekò 
nan kat ane ki pase yo se prèv jan sektè inovan sa a te monte an flèch nan kad kredi 
amelyore a, ki kreye djòb epi rale envestisman nan nouvèl teknoloji yo. 
 
Gouvènè Cuomo te di: “Efò nou pou atire konpayi sinema premye klas ak talan san 
parèy nan New York, te yon gwo siksè ki kreye plizyè milye djòb ak nouvo opòtinite pou 
kominote nan tout eta a. Lè nou motive konpayi sinema yo pou yo demenaje vini nan 
Empire State la, n ap transfòme New York an yon sant mondyal apre pwodiksyon e n 
ap pozisyone tèt nou pou n pwodwi dè milya dola nan aktivite ekonomik pou deseni k 
ap vini an avèk siksè.” 
 
300 aplikan pou pwojè yo, ke pifò nan yo te filme lòt kote men ki te chwazi fè travay 
apre pwodiksyon yo nan Empire State la, pwojte pou depanse plis pase 340 milyon dola 
nan eta a epi fè plis pase 3,600 rekritman nan tout eta a. Nan konparezon, sèlman 18 
konpayi pwodiksyon te aplike pou pwogram kredi apre pwodiksyon an nan 18 mwa 
anvan pwogram nan te reòganize nan ane 2012 la, ki te abouti sou 38 milyon dola nan 
depans ak 224 rekritman sèlman. 
 
Gouvènè Cuomo te siyen nouvo lwa a nan mwa jiyè 2012. Nouvo lwa a te ranfòse kredi 
ki disponib apre pwodiksyon fim pou ogmante li ant 10 pousan ak 30 pousan nan rejyon 
metwopoliten New York la, ki genyen ladan l, Vil New York ak konte Dutchess, Nassau, 
Orange, Putnam, Rockland, Suffolk ak Westchester. Pou travay apre prodiksyon nan 
rejyon nò New York yo, gen yon 35 pousan kredi sou enpo ki disponib pou pwodiksyon 
ki kalifye yo. 
 
PDG Empire State Development lan, Howard Zemsky, te di: “Gras ak lidèchip 
Gouvènè Cuomo, pwogram pwodiksyon ak apre pwodiksyon nou yo vin pi solid ke 
jamè. 300 aplikan ki vin antre depi yo te devlope pwogram kredi apre pwodiksyon an 
nan ane 2012 la ap kontinye mennen plis envestisman nan Eta New York ak plis djòb 



pou Moun New York yo.” 
 
Dènyèman, plizyè gran pwojè te aplike pou kredi apre pwodiksyon an ki enkli Zoolander 
2, toulede sezon Marco Polo Netflix yo, Into the Woods (Nan Bwa yo), ak pwochen 
Inferno (Lanfè) ak Billy Lynn’s Long Halftime Walk (Long Pwomnad Mwatye Tan Billy 
Lynn). 
 
Nouvèl lwa a ensite kwasans pou konpayi apre pwodiksyon fim nan New York yo tou, 
avèk senk nouvo konpayi apre pwodiksyon ki ouvri nan rejyon nò Eta a ak 22 ki ouvri 
nan Vil New York depi 2012 dapre Post New York Alliance, yon gwoup ki nan sektè a. 
Disèt konpayi apre pwodiksyon ki egziste deja nan New York te reyalize gwo 
ekspansyan pandan kat ane ki pase yo. 
 
Prezidan Post New York Alliance ak Prezidan Direktè Operasyon, Trevanna Post, 
Yana Collins Lehman te di: “Gouvènè Cuomo angaje l nan kreye epi mentni gran 
opòtinite pou konpayi apre pwodiksyon yo ak pwofesyonèl nan tout Eta New York an 
2012, lè l te amelyore prim enpo apre pwodiksyon yo. Manm Post New York Alliance yo 
rekonesan a Gouvènè Cuomo pou vizyon ak kwayans li nan endistri nou an paske 300 
aplikasyon sa yo pote avèk yo plizyè milye travay. Bisnis nou yo te devlope e New York 
se destinasyon ekselan pou etap apre pwodiskyon fim ak televizyon, kounye a.” 
 
Direktè Egzekitiv Lès, Motion Picture Editors Guild, IA Local 700, Paul Moore te 
di, “Depi Gouvènè Cuomo te ranfòse pwogram nan, manm nou yo te obsève plizyè 
milye djòb ke devlopman endistri a te kreye, ki fè New York vin yon sant mondyal pou 
etap apre pwodiksyon fim.” 
 
Prezidan Harbor Pictures, Zak Tucker te di: “Pandan kat ane depi Gouvènè Cuomo 
te amelyore kredi apre pwodiksyon an, nou te obsève yon ogmantasyon enpòtan kantite 
travay apre pwodiksyon ki vini nan Eta New York e ki fè nou te devlope chak ane, kote 
pèsonèl ak anprent nou te miltipliye pa kat.” 
 
Prim sou enpo apre pwodiksyon solid la reyini ak kredi sou enpo apre pwodiksyon an ki 
te resevwa 961 aplikasyon, abouti a yon pwojeksyon depans 13 milya dola pou New 
York ak plis pase 830,000 rekritman depi Gouvènè Cuomo te antre nan fonksyon an. 
Pwodiksyon ki aplike pou kredi sou pwodiksyon fim yo ka revandike depans apre 
pwodiksyon yo selon pwogram sa, ki vle di, enpak ekonomik sektè sa rezone pi lwen 
pase 300 aplikan pou kredi apre pwodiksyon an. 
 
Travay apre pwodiksyon gen ladan, tout edisyon apre tounaj la fini, epitou li gen ladan 
efè vizyèl, koreksyon koulè, edisyon son ak miksaj. Endistri a gen ladan tou anpil milye 
lòt djòb, depi nan enjenyè ak mesaje pou rive nan ekip kreyasyon ak sipò. Nouvo lwa 
ranfòsman an te deziyen pou ogmante sipò eta a lè li konsantre sitou sou atire travay 
apre pwodiksyon nan kominote ki nan tout kwen eta a. Nan yon moman kote lòt eta yo 
te obsève kredi sou enpo pou sinema yo ki te febli oubyen disparèt, kredi ki ranfòse nan 
New York la ap sipòte yon gwoup endistri solid ki vin yon sous prensipal travay dirèk ak 
travay endirèk ak opòtinite ekonomik pou plizyè santèn milye moun. 



 
Kèk Enfòmasyon sou Biwo Gouvènè Eta New York pou Devlopman Fim Sinema 
ak Televizyon 
Biwo Gouvènè Eta New York pou Devlopman Fim Sinema ak Televizyon an, yon 
depatman nan Empire State Development lan, ofri pwodiksyon fim, televizyon ak 
piblisite ak kredi enpo apre pwodiksyon pou depans yo otorize nan Eta New York. Biwo 
a sèvi tou kòm yon koneksyon ant konpayi pwodiksyon yo ak otorite vil ak otorite local 
yo, ajans eta yo, yon rezo kontak nan tout eta a, biwo fim lokal ak espesyalis eklerè ak 
rejisè pwofesyonèl yo. Pou plis enfòmasyon sou tounaj nan Eta New York ak Pwogram 
Kredi sou Enpo Sektè Sinema a, ale sou www.nylovesfilm.com. 

